
Rezime/Abstract

U magistarskom radu Aide Šako Kontroverze u književnokritičkoj recepciji Andrićeva djela su predstavljene najznačajnije
studije, eseji i kritički osvrti svih autora koji su se, na ovaj ili onaj način, uključili u prijepor ili u polemike oko recepcije i
interpretacije književnog djela Ive Andrića. Od najranije nastale studije Šukrije Kurtovića (iz 1961. godine), pa preko
polemičke knjige Staniše Tutnjevića „Književne krivice i osvete“, jednim svojim dijelom posvećene Rizvićevom djelu
„Književnost Bosne i Hercegovine između dva rata“, zatim Rizvićeve obimne studije „Bosanski Muslimani u Andrićevu
svijetu“, pa tuzlanskog zbornika radova „Andrić i Bošnjaci“ (u kojem su sabrani prilozi sa Okruglog stola „Djelo Ive Andrića
u historijskom i društvenom kontekstu“, održanog u Tuzli) – pa sve do Lovrenovićevog eseja „Ivo Andrić, paradoks o šutnji“
i studije Enesa Durakovića „Povijest bošnjačke književnosti – crtež na pijesku?“, uključujući i polemičke novinske tekstove
Esada Durakovića i Ivana Lovrenovića objavljene 2009. godine. Cilj ovog rada je bio sakupiti i „otvoriti“ za dalja kritička
iščitavanja i sučeljavanja sve relevantne rasprave u vezi sa interpretacijom Andrićevog djela. U radu se autorica ne
opredjeljuje ni za jedan recepcijsko-interpretativni pristup niti ga vrednuje, nego smo ih je sakupila, predstavila, uporedila,
književnoistraživački iščitala i interpretirala.

